
’

Carmel Fenech ezercenti I-kummerc bl-isem ta’ ‘Apple’s Eye

(K.l. nru. 429846(M))
(‘l-appellant’)

vs.

Martin Conrad Briffa ezerécenti I-kummer¢ taht l-isem ta’
IDP Malta (K.I. nru. 122571(M))

(‘l-appellat’)
II-Qorti,
Preliminari
1. Dan huwa appell maghmul mir-rikorrent Carmel Fenech ezercenti I-

kummerc bl-isem ta’ ‘Apple’s Eye’ (K.l. nru. 429846(M)) [minn issa’l quddiem ‘I-

appellant’] minn sentenza moghtija fit-22 ta’ Gunju, 2022, [minn issa 'l quddiem

‘is-sentenza appellata’] mill-Qorti tal-Magistrati (Malta) [minn issa ’| quddiem ‘I-
ewwel Qorti’], li permezz taghha ddeciediet ir-rikors tieghu fil-konfront tal-
intimat Martin Conrad Briffa ezer¢enti I-kummerc taht l-isem ta’ IDP Malta (K.I.
nru. 122571(M)) [minn issa ‘| quddiem ‘l-appellat’] billi ddikjarat li kienet

geghda:

“..tilga’ in parti s-sitt eccezzjoni tal-konvenut safejn hija kompatibbli ma’ dawk hawn
deciz, gieghda tichad it-talbiet tal-attur CARMEL FENECH fil-konfront tal-konvenut, bl-
ispejjez jigu sopportati mill-istess attur.”

Fatti

2. Il-kaz odjern jirrigwarda tined jew pergolas li gew ipprovduti u nstallati fil-
post tan-negozju gestit mill-appellant taht I-isem ‘Apple’s Eye’ gewwa Ghajn
Tuffieha, skont il-ftehim espress permezz tal-fattura tat-13 ta’ Ottubru, 2017.
Jirrizulta i sussegwentement tfacc¢a s-sadid mill-istruttura tal-imsemmija
pergolas, u wara li fallew id-diversi negozjati bejn l-appellant u wliedu fuq naha
minnhom, u d-ditta manifattrici estera Pergo Turk gewwa t-Turkija, flimkien ma’
Roderick Borg u l-appellat ghad-ditta IDP Malta, |-appellant iddecieda i

jezegwixxi x-xoghol rimedjali huwa stess billi nkariga lil terzi jaghmlu dan.

Mertu

3. L-appellant istitwixxa dawn il-proceduri quddiem I-ewwel Qorti permezz

tal-prezentata ta’ rikors fl-1 ta’ Lulju, 2019, fejn harrek lill-appellat sabiex:

“..prevja kull dikjarazzjoni jew ordni li ... I-Onorabbli Qorti thoss necessarju jew
opportun li taghmel, inti thallas lir-rikorrenti is-somma ta’ sitt elef, disa’ mija u tlieta
u sittin Euro u tmintax-il centezmu (€6,963.18), liema somma hija, kemm ghar-
ragunijiet indikati hawn isfel u kif ukoll ghal dawk maghrufa fil-Ligi, dovuta minnek —
dan wara illi t-tined illi kont provdejt u installajt fin-negozju tal-mittenti, ma kinux ta’
kwalita, ma kinux tajbin ghall-iskop li nxtraw u kellhom ghadd ta’ diffetti, tant illi
ssaddu, u sfaw f’sitwazzjoni estetika mweghra ferm, u l-istat taghhom kien f’tali
gravita illi dawn it-tined saru ta’ periklu kbir ghall-impjegati, kif ukoll ghan-nies li jzuru
n-negozju — dan kif kostatat mill-Inginier Johan Psaila.

Bl-imghax fugq dan l-ammont, u bl-ispejjez kontrik li minn issa tinsa ingunti in
subizzjoni”.

4, L-appellat wiegeb fid-9 ta’ Ottubru, 2019 permezz ta’ risposta
guramentata, fejn ecéepixxa s-segwenti: (a) l-appellant kellu jindika fuq liema
disposizzjonijiet tal-ligi huwa kien qgieghed isejjes it-talbiet tieghu; (b) fil-mertu,
it-talba tal-appellant kienet infondata fil-fatt u fid-dritt, u kellha tigi michuda bl-
ispejjez stante li ma kienx minnu li t-tined li huwa kien ipprovda u li huwa kien
installa fin-negozju tal-appellant, ma kienux ta’ kwalita, ma kienux tajbin ghall-
iskop li nxtraw u kellhom ghadd ta’ difetti sabiex konsegwentement spi¢caw ta’
perikolu; (¢) il-materjal u x-xoghol maghmul fil-lok kien skont il-ftehim, u ma kien
hemm l-ebda difetti jew li I-kwalita ma kinitx skont dik pattwita; (d) ix-xoghlijiet
ezegwiti minnu kienu skont is-sengha u l-arti u I-materjal fornit kien skont dak
miftiehem; (e) ghaldagstant I-ebda ammont ma kien dovut bhala danni lill-
appellant; (f) l-allegati danni kellhom jigu ppruvati mill-appellant sal-grad rikjest
mil-ligi, u jrid ikun hemm ukoll il-prova tan-ness bejn |-allegati danni u l-appellat;

(g) u dan salv e¢éezzjonijiet ulterjuri.

5. Fit-2 ta’ Dicembru, 2019 l-appellant ipprezenta rikors quddiem l-ewwel
Qorti, fejn talab sabiex din tawtorizzah jaghmel korrezzjoni fl-Avviz intavolat
minnu sabiex is-somma pretiza tizdied ghal €6,963.18. Wara li fil-11 ta’ Frar, 2020
[-appellat iddikjara li huwa ma kienx ged joggezzjona ghat-talba tal-appellant, |-

ewwel Qorti ghaddiet sabiex tat id-debita awtorizzazzjoni.

Is-Sentenza Appellata

6. L-ewwel Qorti waslet ghas-sentenza appellata wara li ghamlet is-segwenti

konsiderazzjonijiet rilevanti ghal dan |-appell:

“lkkunsidrat;

II-Qorti tqis li ghandha tibda biex tindirizza dik il-parti mix-xhieda tal-konvenut fejn
iddikjara illi huwa kellu jintevjeni mal-attur fir-rigward tal-problema tas-sadid Ii kien
zviluppa fil-pergolas, ghaliex Roderick kien marad serjament u fejn xehed ukoll li huwa
kien informa lid-dirigenti tal-istabbiliment Apple’s Eye li ma setghux jiehdu azzjoni
legali kontrih ghaliex il-kuntratt konkluz bejn il-partijiet jistipola kjarament li IDP
Malta mhux responsabbli ghax-xoghol supplit u ezegwit minn Pergoturk (fn. 11
Affidavit tal-konvenut, fol. 63). Meta rega’ xehed minn jeddu (fn. 12 Xhieda tad-29 ta’
Novembru 2021, fol. 81), il-konvenut ghamel ukoll referenza ghall-ftehim dwar il-
bejgh u konsenja tal-pergolas in kwistjoni, datat 13 ta’ Ottubru 2017, fejn huwa
stipolat espressament: “The client acknowledges and accepts that the agent is acting
as an agent for and on behalf of the principal and not in his own personal capacity.
Also the guarantee is in the responsibility of the principal (Manufacturer)” (fn. 13 vide
Dok. MB1, fol. 97. Dan l-istess jidher li huwa riprodott fit-tieni pagna tal-Affidavit ta’
Stephanie Cassar, fol. 16). Dan I-argument hu rispekkjat fit-tieni u fis-sitt paragrafi fir-
Risposta tal-istess konvenut fejn eccepixxa in sostanza illi t-talba tal-attur fil-konfront
tieghu hija infondata u jrid jigi ppruvat in-ness bejnu u I-allegati danni.

II-Qorti rat il-provi u fehmet illi mhux kontestat illi effettivament il-konvenut ma kienx
il-persuna li nnegozja, taht I-isem “IDP Malta”, il-bejgh u konsenja tat-tined (pergolas)
u l-istallazzjoni taghhom fl-istabbiliment “Apple’s Eye” — din il-persuna kienet certu
Roderick Borg. Kemm hu hekk, Carmel Fenech I-attur, xehed (fn. 14 Kontro-ezami tal-

attur, 11 ta’ Ottubru 2021) illi mal-konvenut Martin Conrad Briffa ma kienx tkellem
“... sakemm ... meta baghtna ghalih biex inkellmuh li x-xoghol gieghed issaddad, in
the meantime Roderick sparixxa...” Imbaghad, I-attur ikkonferma specifikatament li
sakemm kienu qed isiru x-xoghlijiet ta’ istallazzjoni tat-tined, lill-konvenut Martin
Conrad Briffa qatt ma tkellem mieghu u I-ftehim dwar il-kwalita tal-prodott u jekk
kellux ikun galvanizzat jew le, sar ma’ Roderick li kien ukoll prezenti fuq il-lant tax-
xoghol jiehu hsieb il-haddiema u jara li kollox sew (fn. 15 fol. 69). L-attur afferma
ulterjorment illi I-hlas sar lil Roderick.

Il-ftehim dwar il-bejgh, konsenja u istallazzjoni tal-prodott “pergolas” jirrizulta mill-
invoice datat 13 ta’ Ottubru 2017. Minn ezami ta’ dan id-dokument huwa minnufih
evidenti li I-ftehim gie konkluz bejn “Steph Cassar” u “IDP Malta (International Design
Projects)” fejn din tal-ahhar kienet ged tagixxi bhala agent ta’ Pergo Turk, Turkey.
Dan I-invoice huwa ffirmat mill-istess Steph Cassar bhala “I-klijent” u persuna ohra —
li hemm qbil li m’huwiex il-konvenut - bhala “I-agent” ghan-nom tal-principal ‘Pergo
Turk’, il-manifatturier tal-prodott. Huwa wkoll stipolat espressament f’dan id-
dokument illi I-klijent jaccetta li I-agent gieghed jagixxi f'isem u in rapprezentanza tal-
principal u mhux fil-kapacita personali tieghu.

II-Qorti tosserva illi m’hemmx prova fl-atti li I-isem IDP Malta jappartjeni lil xi entita
jew korp ta’ persuni formalment imwaqqaf skont il-ligi izda jirrizulta illi dan huwa
isem ta’ negozju. Minn dan isegwi illi I-persuna li tagixxi ghan-nom ta’ din id-ditta
tkun gieghda tagixxi de proprio u mhux in rapprezentanza ta’ korp li ghandu
personalita guridika u li tista’ togghod fil-gudizzju b’mod awtonomu. Izda fil-kaz tan-
negozju li jifforma I-mertu ta’ din il-kawza, Roderick Borg jew min innegozja u
kkonkluda I-ftehim mal-attur, kien ged jezercita n-negozju bl-isem IDP Malta mhux
fismu proprju iZda bhala agent tas-supplier barrani ‘Pergo Turk’ gewwa Malta.
Ghalhekk, hu owvju li I-klijent li jixtri |-prodott tas-supplier ‘Pergo Turk’ jidhol
f'relazzjoni kontrattwali mal-persuna li tkun agixxiet ghan-nom tas-supplier gewwa
Malta, biss f’kapacita rapprezentattiva ghaliex effettivament, ir-relazzjoni
kuntrattwali in kwantu ghall-bejgh tal-prodott, tezisti b’mod dirett mal-principal ¢ioé
s-supplier innifsu.

Kif rajna, huwa eskluz anke ex admissis mill-attur innifsu, illi I-persuna li agixxiet bhala
l-agent tal-manifatturier barrani f’'dan il-kaz kien il-konvenut Martin Conrad Briffa:
effettivament mhux kontestat illi kien Roderick Borg li nnegozja mal-attur il-bejgh tat-
tined, li agixxa ghan-nom tas-supplier tal-istess prodott, li ha hsieb Il-istallazzjoni tat-
tined u li rcieva I-hlas tal-prezz miftiehem.

Il-provi huma konkordanti u juru li I-konvenut Martin Conrad Briffa, ghad illi huwa b’xi
mod involut fin-negozju bl-isem IDP Malta li, kif stabbilit, tirrapprezenta I-interessi
tas-supplier barrani Pergo Turk gewwa Malta, ma kienx partecipi fil-ftehim konkluz
mal-attur jew ahjar, ma’ bintu Stephanie Cassar u ma kienx innegozja huwa stess il-
bejgh u l-istallazzjoni tat-tined: kif stabbilit, dan il-ftehim gie konkluz ma’ Roderick
Borg li kien, dak iz-zmien, agixxa bhala I-agent tas-supplier Tork ghall-fini tal-bejgh u
konsenja tal-pergolas mertu ta’ din il-kawza u ha hsieb I-istallazzjoni tal-istess.

Hija ghalhekk il-fehma tal-Qorti li I-azzjoni proposta kontra I-konvenut odjern, Martin
Conrad Briffa, ma tistax tirnexxi ghaliex galadarba I-azzjoni attrici hija fondata fuq il-
konsenja ta’ prodott difettuz jew mhux tal-kwalita pattwita, din I-azzjoni kellha tigi
indirizzata fil-konfront tal-persuna li maghha I-attur (jew ahjar, bintu Stephanie
Cassar) ikkontratta u f'dan il-kaz, jirrizulta li huma kkuntrattaw mhux mal-konvenut
izda ma’ Roderick Borg li kien ged jezercita negozju bl-isem “IDP Malta” u kien ged
jagixxi wkoll bhala ghan-nom tal-principal tieghu, id-ditta estera Pergo Turk. Ghall-
Qorti huwa wisq evidenti li f'dan il-kuntratt, il-konvenut ma kien ha ebda sehem, la
bhala agent tas-supplier barrani u wisq inqas f'ismu proprju u ghalhekk ma jista’ gatt
jitgies li huwa responsabbli ghad-danni li I-attur isostni li sofra minhabba d-difetti fil-
prodott li huwa xtara abbazi tal-invoice tat-13 ta’ Ottubru 2017.

Ghaldagstant, il-Qorti tqis li hija nieqsa kwalsiasi rabta guridika kuntrattwali jew ta’
xort’ohra bejn I-attur u I-konvenut imharrek f’dan il-gudizzju u fl-ahjar ipotesi ghall-
attur, huwa ma rnexxilux jipprova l-ezistenza ta’ ness bejn, fuqg in-naha I-wahda, id-
danni li allegatament sofra b’rizultat tal-bejgh u istallazzjoni ta’ prodott difettuz jew
mhux tal-kwalita pattwita, u I-konvenut fuq in-naha I-ohra. Huwa minnu li I-konvenut
interviena mal-attur u ma’ uliedu biex jipprova jfittex soluzzjoni ghall-problema tas-
sadid li fegg fl-istruttura li giet istallata fl-istabbiliment tal-attur, izda hu evidenti li
dan ghamlu ghan-nom tas-supplier barrani u mhux ghaliex assuma rresponsabbilita
personali ghall-bejgh u konsenja tal-prodott jew ghat-tiswija tad-difetti riskontrati.
Kemm hu hekk, il-konvenut xehed — u dan jinsab affermat mid-dokumenti esebiti fl-
atti — li huwa stabbilixxa kuntatt permezz ta’ Whatsapp bejn I-attur u uliedu fug naha
wahda u s-supplier barrani, certu Zuklak, fug in-naha |-ohra biex flimkien isibu
soluzzjoni ghall-problema tas-sadid fl-istruttura. Xehed ukoll li ghamel huwa stess |-
arrangamenti biex is-supplier barrani gie Malta halli jara I-problemi li feggew fl-
istuttura u tinstab soluzzjoni accettabbli ghaz-zewg nahat. Ghall-Qorti hu ovvju li
f'dan kollu, ir-rwol tal-konvenut kien biss bhala rapprezentant lokali tad-ditta estera
Pergo Turk u bhala intermedjarju fin-negozjati bejn il-principal u I-klijenti. Fehmet
ukoll li I-offerta li ghamel I-istess konvenut biex jerfa’ huwa stess Il-ispejjez ghax-
xoghol ta’ tiswija u jhallas lill-haddiema, ma saritx b’xi accettazzjoni ta’

responsabbilita personali izda kienet biss turija ta’ rieda tajba biex jimminimizza I-
ispejjez ghall-principal tieghu (fn. 16 Ara skambju ta’ messaggi dok. MB5 u dok. MB6
u Affidavit tal-konvenut tal-24 ta’ Mejju 2021) u biex jinthalaq ftehim bonarju.

i gie ritenut (fn. 17 Qorti tal-Appell, Karmenu Mifsud v. Onor. Ministru ghall-
Infrastruttura, Trasport u Komunikazzjoni et.) illi “I-htiega li att gudizzjarju jitressaq
kontra |-persuna t-tajba li jmissha twiegeb ghall-pretensjonijiet attrici mhijiex xi
kapric¢ mahsub biex johloq gharbiel artifi¢jali halli Qorti ma tistharrigx il-mertu tal-
kaz. Dik il-htiega tohrog sewwasew mir-rieda tal-ligi li decizjoni moghtija minn Qorti
tkun torbot lil min messu jkun marbut u mhux lil min ma jkollu I-ebda rabta ma’ dak
il-fatt (fn. 18 Ara, b’ezempju, Qorti tal-Kummerc¢ 10.10.1990 Ray Micallef noe et vs
Mark Anastasi et noe (mhux pubblikata) u Qorti tal-Kummerc 14.10.1991, Avukat
Dottor Gino Camilleri noe et vs Albert Mizzi et noe et (ukoll mhux pubblikata)”.

Il-korollarju ta’ dan hu li I-konvenut ma jistax iwiegeb ghad-domanda tal-attur kif
imfassla fir-Rikors promotur, domanda Ii hija fondata purament fuq kuntratt ta’
bejgh, konsenja u istallazzjoni ta’ prodott, kuntratt li fih il-konvenut ma kellu I-ebda
sehem la bhala firmatarju fuq il-ftehim fismu personali u langas bhala I-persuna li
rrapprezenta [-interessi tas-supplier. Fil-fatt, huwa immaterjali jekk il-konvenut
huwiex effettivament il-persuna li jirrapprezenta I-interessi tas-supplier gewwa
Malta, ghaliex ma giex imharrek f'dik il-kapacita u ghalhekk, ma jistax iwiegeb ghall-
bejgh, konsenja u istallazzjoni ta’ prodott skont it-termini ta’ kuntratt li gie konkluz
abbazi ta’ negozjati li huwa ma kellu I-ebda partecipazzjoni fihom.

Dan stabbilit, hija wkoll il-fehma tal-Qorti li din I-azzjoni ma tista’ qatt tirnexxi kontra
I-konvenut ghaliex kif gie eccepit minnu fil-mertu, ma giet ippruvata I-ebda rabta
bejnu u bejn id-danni li allegatament sofra I-attur. Effettivament, Martin Conrad
Briffa ma kienx il-persuna li maghha gie kontrattat in-negozju ghall-bejgh tat-tined in
kwistjoni u ma kellu xejn x’jagsam ma’ din il-kontrattazzjoni u lanqas jirrizulta li
assuma r-responsabbilita ghad-danni li allegatament sofra [-attur fir-rigward.
Konsegwentement, lanqas jista’ jinzamm responsabbli ghal xi danni naxxenti minn
dan il-kuntratt.

Ghaldagstant, ma tqisx li hu mehtieg li jibqa’ jigi investit il-mertu tat-talba attrici in
kwantu I-azzjoni giet diretta fil-konfront tal-konvenut, persuna li ma ghandu l-ebda
rabta kwalsiasi mal-attur u konsegwentement ma jista’ qatt jigi kkundannat iwiegeb
ghall-pretensjonijiet tal-attur f'din il-kawza.”

L-Appell

7. L-appellant ipprezenta rikors tal-appell quddiem din il-Qorti fid-19 ta’
Lulju, 2022, fejn gieghed jitlob sabiex is-sentenza appellata tigi revokata, filwaqt
li jigu michuda |-eccezzjonijiet kollha tal-appellat u jintlagghu t-talbiet tieghu, bl-
ispejjez taz-zewg istanzi kontra l-appellat. Jghid li I-aggravji tieghu huma dawn:
(a) l-ewwel Qorti iddecidiet il-kawza b’mod erronju skont eccezzjoni |li ma
tressqitx, u effettivament lagghet eccezzjoni li ma tresqitx; u (b) minghajr
pregudizzju ghall-ewwel aggravju, l-appellat kien il-legittimu kuntradittur u I-

kawza kellha ssir fil-konfront tieghu.

8. L-appellat intavola t-twegiba tieghu fl-24 ta’ Novembru, 2022, fejn
issottometta li s-sentenza appellata hija wahda gusta, u ghaldagstant timmerita

konferma minn din il-Qorti.

Konsiderazzjonijiet ta’ din il-Qorti

9. Din il-Qorti ser tghaddi sabiex tikkunsidra |-aggravji tal-appellant fid-dawl
ta’ dak li ddecidiet I-ewwel Qorti, u dan mehudin in konsiderazzjoni wkoll is-

sottomissjonijiet tal-appellat.

10. L-appellant jikkontendi li fil-pro¢eduri odjerni, |-appellat gatt ma eccepixxa
li huwa mhux il-legittimu kuntradittur u langas talab sabiex tissejjah terza
persuna fil-kawza. Jinsisti li s-sitt eccezzjoni tieghu ma tistax tigi nterpretata bhala
eccezzjoni li huwa mhux il-legittimu kuntradittur. Barra minn hekk il-kumplament
tal-eccezzjonijiet tieghu huma ghal kollox inkompatibbli ma’ e¢¢ezzjoni bhal din.
Ghalkemm I-ewwel Qorti m’uzatx il-kliem ‘legittimu kuntradittur’, I-import legali

tas-sentenza appellata hekk kien, meta |-appellat gatt ma kien gajjem din |-
eccezzjoni. lJirrileva li mhux hekk biss, izda l-appellat kien sahansitra iddefenda
bil-gawwa kollha t-tinda in kwistjoni. L-appellant jispjega li I-ewwel Qorti kienet
iddecidiet prattikament li I-kawza kellha ssir kontra Roderick Borg u mhux kontra
[-appellat, stante li r-rabta kuntrattwali hasset li kienet ma’ tal-ewwel. Jirrileva li
meta ngalghet il-problema, kien dahal I-imsemmi appellat fil-kwistjoni u dan qatt
ma talab li jissejjah fil-kawza Roderick Borg. Jghid li I-istess Roderick Borg huwa
sieheb l-appellat, u I-iktar li seta’ gara huwa li jinzamm solidalment responsabbli
mieghu. lzda |-Qorti kienet iddecidiet li ghall-kawza kellu jwiegeb haddiehor, u
dan minghajr ma tat l-opportunita lill-partijiet sabiex jindirizzaw |-eccezzjoni
relattiva. Isostni |li meta |-Qorti strahet fuq is-sitt eccezzjoni tal-appellat, hija
kienet geghda ggebbed ferm l-interpretazzjoni taghha, fejn tali eccezzjoni
jikkontendi hija wahda ferm vaga. L-appellant jishaqq li I-eccezzjonijiet ma
jistghux jingraw b’mod tant wiesa’ sabiex b’hekk jagdu bzonn procedurali,
ghaliex b’hekk |-attur ikun f'zvantagg minhabba |li ma jkunx jaf proprju x’inhi d-
difiza tan-naha |-ohra. B’hekk jikkontendi li |-istess attur jista’ jispicca ppregudikat
sew. Jissottometti li |-eccezzjonijiet ghandhom ikunu c¢ari u precizi, izda fin-
nugqas il-Qorti ma tistax tapplika xi wahda minnhom b’mod restrittiv kif wisq
probabbli mhuwiex intiz mill-attur stess. Hawnhekk ghal darb’ohra jerga’ jgajjem
[-argument tieghu ta’ inkompatibbilita tal-interpetazzjoni tas-sitt e¢¢ezzjoni mal-
bgija tal-eccezzjonijiet tal-appellat. Jammetti li hemm eccezzjonijiet li jistghu
jitgajmu ex officio mill-Qorti stess, izda dawn jistghu ikunu biss ta’ ordni pubbliku,
u hawn jaghmel riferiment ghal dak li galet il-Qorti Civili, Prim’Awla, fis-sentenza
taghha tat-2 ta’ Frar, 1990 fl-ismijiet Ignazio Gatt vs. Michael Debono et. L-
appellant jargumenta li |-eccezzjonijiet iservu sabiex min ikun ged jaghmel I-

azzjoni jressaq il-provi fil-limiti taghhom, u dan partikolarment fejn mhux mitlub
li r-risposta thares id-disposizzjonijiet tal-artikolu 158 tal-Kap. 12. Jikkontendi li I-
eccezzjoni tal-legittimu kuntradittur m’ghandhiex karattru ta’ ordni pubbliku, u
hemm diversi sentenzi li jghidu |i wiehed ghandu jindika mill-ewwel din I-
eccezzjoni hekk kif jircievi ittra gudizzjarja. 1zda meta |-Qorti hawn iddecidiet
eccezzjoni li ma kinitx giet issollevata mill-appellat, huwa ma kellu I-ebda
opportunita li jindirizzaha. Minn hawn I-appellant ghadda sabiex jaghmel is-
sottomissjonijiet tieghu dwar it-tieni aggravju, fejn issolleva s-segwenti punti: (a)
l-appellat fl-eccezzjonijiet tieghu ma ddikjarax li huwa mhux il-legittimu
kuntradittur, u ma kien hemm |-ebda ec¢cezzjoni bhal din; (b) I-appellat iddefenda
bil-gawwa kollha I-kwalita tat-tinda li skont hu kien ipprovda u nstalla; (¢) ir-
risposta tal-appellat hija inkompatibbli ghal kollox mal-ec¢ezzjoni li huwa mhux
il-legittimu kuntradittur; (d) fl-ebda stadju l-appellat ma ddecieda li ghandu
jsejjah fil-kawza lil Roderick Borg, jigifieri dik il-persuna li skont |-ewwel Qorti
kontriha kellhom isiru |-proceduri odjerni. L-appellant jaghmel riferiment ghad-
diversi eccezzjonijiet li ressaq l-appellat, u jikkontendi li dawn jirriflettu li huwa
kien korrett meta fetah il-proceduri fil-konfront tal-appellant, izda dan l-ewwel
Qorti ma kkunsidratux. Barra minn hekk fl-atti kien hemm indikazzjonijiet ohra li
jsahhu |-fehma tieghu li I-ewwel Qorti kienet zbaljata meta qalet li “I-azzjoni giet
diretta fil-konfront tal-konvenut, persuna li ma ghandu I-ebda rabta kwalsiasi
mal-attur u konsegwentement ma jista’ qatt jigi kkundannat iwiegeb ghall-
pretensjonijiet tal-attur f'din il-kawza”. Fosthom jghid li hemm dak li gal huwa
stess fl-affidavit tieghu, li Anton Odijk kien jahdem mal-appellat, liema
dikjarazzjoni qatt ma giet kontradetta minn dan tal-ahhar, jew minn xi persuna
ohra. Imbaghad il-mod kif I-appellat iddefenda I-kawza ma kienx ihalli dubju dwar

ir-rabta tieghu mad-ditta International Design Projects jew IDP, u ghalhekk I-
ewwel Qorti ma kellu jkollha |-ebda dubju li dan kellu jwiegeb ghall-kawza bhala
r-rapprezentant tas-socjeta li harget il-fattura u li réeviet il-hlas. Huwa jaghmel
ukoll riferiment ghax-xhieda ta’ Anton Odijk, persuna indipendenti, li jorbot id-
ditta mal-appellat u ma’ Roderick Borg, fejn dan ma giex ikkontradett ghaliex ma
sarlux id-debitu kontro-ezami. Hawnhekk I-appellant jaghmel riferiment ghal dak
li jghidu awturi esteri fuq il-fatt li wiehed jonqos li jaghmel kontro-ezami, principji
li jghid huma abbraccjati mis-sistema Maltija. L-appellant jargumenta li jekk
imbaghad kien jirrizulta li Roderick Borg u l-appellat kienu shab fid-ditta IDP, I-
ewwel Qorti kellha ssib li dawn kienu solidalment responsabbli, izda mhux
tassolvih ghal kollox minn kull responsabbilta. Jikkontendi li I-appellat sahansitra
jaccetta |-locus standi tieghu f'dawn il-proceduri, u dan kif jirrizulta mill-affidavit
tieghu u matul il-proc¢eduri stess. Barra minn hekk, id-dokumenti li pprezenta
kienu xhieda ta’ tali locus standi. Hawnhekk l-appellant jaghmel diversi
mistogqsijiet retorici, u jikkontendi li jkun tassew ingust li min ircieva tant flus,
jinheles minn kull responsabbilta. Filwagt ukoll li jaghmel riferiment ghall-fattura
esebita mill-appellat a fol. 97, l-appellant jikkontendi li n-ness bejn il-partijiet
huwa wiehed awtomatiku u li johrog mill-istitut ta’ bejgh, fejn jinvoka d-
disposizzjonijiet tal-artikoli 1378, 1390 u/jew 1408 u 1424 tal-Kap. 16. Huwa
jghaddi sabiex jispjega kif I-ewwel Qorti kellha taghmel l|-ezercizzju taghha fil-
konfront tat-talba tieghu, u jaghlaq billi jishaqq li fil-fehma tieghu hija kellha

bizzejjed sabiex tinvestiga I-mertu u tiddeciedi li I-appellat kien responsabbli lejh.

11. L-appellat jilga’ billi jsostni li s-sentenza appellata hija gusta. Jikkontendi li

minbarra li I-argument tal-appellant huwa nfondat fil-fatt u fid-dritt, huwa wkoll

frivolu u vessattorju ghaliex I-ewwel Qorti minkejja li ma semmiet qatt il-kliem
‘legittimu kuntradittur’, ikkunsidrat b’cirkospezzjoni kbira dak li stgarret fid-
decide hekk kif lagghet is-sitt eccezzjoni tieghu in parte safejn kompatibbli mad-
decizjoni taghha. Isostni li ghandu jkun hemm ness jew vinkolu bejn |-allegati
danni u I-fatt li dawn gew ikkawzati minnu, u ghaldagstant huwa kien eccepixxa
li l-appellant kellu mill-ewwel iressaq prova li l-imsemmija danni huwa
responsabbli ghalihom hu. lzda l-ewwel Qorti sabet li I-provi ma kienux
sufficjenti, u dan ghaliex huwa gatt ma kellu jintalab ibati spejjez meta n-negozju
u x-xoghol kollu sar minn terza persuna. L-appellat jikkontradixxi s-sottomissjoni
tal-appellant li I-e¢¢ezzjonijiet tieghu ma jaghmlux sens meta jingraw flimkien, u
jsostni li anki jekk dawn ma jingrawx minghajr pregudizzju ghal xulxin, huma
jaghmlu sens holistiku. Jghid li l-appellant ma ressagx id-debita prova u
sahansitra dak li pprezenta kien juri li d-danni kellhom jigu indirizzati lil min
ghamel in-negozjati u mhux il min sab fin-nuqqas tal-ewwel wiehed.
Jissottometti li ma tistax tinftiehem il-kontenzjoni tal-appellant li huwa ma kienx
inghata l-opportunita sabiex iwiegeb ghal dak li eccepixxa |-appellat, u dan
ghaliex kien ezamina sew ir-risposta tieghu, u sahansitra ftit ingas minn xahar
wara pprezenta rikors sabiex [-ewwel Qorti tawtorizza korrezzjoni billi -ammont
ta’ danni reklamat jizdied. Huwa hawn kien ipprezenta risposta ulterjuri fejn ghal
darb’ohra ¢ahad l-allegazzjonijiet maghmulin fil-konfront tieghu bhala nfondati
fil-fatt u fid-dritt, filwaqgt li m’oggezzjonax ghall-korrezzjoni. Barra minn hekk I-
appellat jghid |i huwa ftit jista’ jithem kif |-appellant donnu ppretenda li jigi
msejjah fil-kawza Roderick Borg, u dan ghaliex jekk ghad-danni kellu jahti
haddiehor, kien |-appellant li kellu jaghti kaz lil min kellu jigi mharrek. Jghid |i s-
sitt eccezzjoni tieghu ma tistax titgies bhala tant generika li tista’ tfisser kollox u

li hija kellha tganqgal dubju dwar min kellu jbati |-allegati danni. Jekk imbaghad il-
Qorti gajmet il-kwistjoni minn jeddha, dan kien ikun biss ghaliex hija ma kinitx
tal-fehma li parti f’kawza ghandha twiegeb ghall-allegazzjonijiet tal-parti I-ohra.
Dwar it-tieni aggravju, l-appellat iwiegeb li I-provi fl-atti kienu juru I-kuntrarju,
fejn ir-relazzjoni tal-appellant kienet ma’ terz u mhux mieghu. Jirrileva li l-ewwel
persuna li |-appellant kien iltaga’ maghha ghall-fini ta’ negozju kien Roderick
Borg, li huwa jiddeskrivi bhala “rapprezentant ta’ IDP Malta”. Sussegwentement
meta haseb li I-prodott ma kienx iggalvanizzat, mill-ewwel ghamel kuntatt ma’
IDP Malta, dejjem b’riferiment ghall-istess Roderick Borg, u gie nkarigat terz li
kien impjegat tal-appellat stess, sabiex ix-xoghlijiet jissewwew. L-appellant
jirrileva li in kontro-ezami, |-appellant gal li r-rapprezentant ta’ IDP Malta kien
proprju Roderick Borg u mhux l-appellat, u mistogsi dwar huwa lil min kien
ikellem sakemm bdew ix-xoghlijiet fuq it-tinda, ikkonferma li I-appellat gatt ma
kien deher. Barra minn hekk, meta I-appellant kellu xi Imenti huwa ma tkellimx
mal-appellat. L-istess appellat ghalhekk jikkontendi li huwa tant ¢ar li I-proceduri
saru kontrih ghaliex |-appellant ried li jitfa’ ir-responsabbilta fuqu, fejn huwa
filfatt kien ittenta jaghmilha ta’ medjatur, wara li I-persuna ma’ min l-appellant
innegozja, fi kliem l-appellant stess, kien sparixxa. L-appellat jirrileva li in kontro-
ezami, l-appellant langas seta’ iwiegeb ghall-mistoqgsija min kien ir-rapprezentant
tal-IDP Malta, u dan meta huwa kien fetah il-proceduri odjerni fejn indika lilu
bhala r-rapprezentant. L-appellant sahansitra gal li assuma li kien Roderick Borg,
galadarba kien huwa li gie bil-leaflet. Imbaghad mistoqsi dwar min kellu jsewwi I-
problema, |-appellant wiegeb li kien is-Sur Zulkov. L-appellat jghid li din ix-xhieda
hija wahda li tgangal id-dubju tassew u twaqqa’ dak li nghad fir-rikors tal-appell
li r-rabta kuntrattwali kienet mieghu. Tassew irrizulta li huwa dahal fix-xena ferm

wara. lJirrileva wkoll |i jirrizulta mix-xhieda ta’ ulied |-appellant, Stephanie u
Melanie Cassar, li kkonfermaw li r-rabta kienet ma’ Roderick Borg li kien hemm
wagqt l-installazzjoni. Ir-raguni ghaliex |-istess Roderick Borg kien hareg mix-xena,
wiehed isibha fl-affidavit ta’ Stephanie Cassar, fejn tghid li ‘[eJventwalment
Martin kien ghaddieli n-numru ta’ certu wiehed Zulkuf”. L-appellat jispjega li |-
ftehim li din ix-xhud ghamlet u li I-appellant ipprezenta fil-proceduri odjerni, kien
jghid b’mod inekwivoku, li I-klijent kien qed jaccetta li I-persuna responsabbli kien
il-Prin¢ipal u mhux |[-Agent fil-kapacita personali tieghu. L-appellat hawn ghadda
sabiex ghamel riferiment ghal sentenza ta’ din il-Qorti tat-12 ta’ Lulju, 2019 fl-
ismijiet Darren Borg vs. Geomike Limited et, kif rifless f'dak li galet I-ewwel Qorti
u anki fix-xhieda tieghu fejn spjega I|-parir li huwa kien ta lit-tfal tal-appellant.
Jghid li dan huwa rifless wkoll fl-affidavit ta’ Melanie Cassar, fejn hija tiddeskrivi
lil Roderick Borg bhala “rapprezentant ta’ IDP Malta”, u hija fissret kif kellu jsir ix-
xoghol. Irrileva li huma damu jinnegozjaw mal-istess Roderick Borg, u aktar tard
sar il-ftehim mieghu. Meta mbaghad ingalghu xi problemi, l-appellat jghid li
Melanie Cassar xehdet li “immedjatament ikkuntatjana lil Roderick”, u lill-
appellat ma kienux jafuh sakemm I-istess Roderick kien ma jiflahx u ghaddihom
lilu. Jispjega li huwa kien ittenta jsib soluzzjoni bhala persuna li kienet tahdem fi
hdan l-istess IDP Malta. L-appellat ikompli jiccita dak li qalet Melanie Cassar fix-
xhieda tieghu dwar meta s-Sur Zulkuf kien gie mit-Turkija sabiex jispezzjona x-
xoghol. Jikkontendi li din ir-relazzjoni kienet ta’ importanza gawwija ghaliex skont
il-ftehim, huwa kien responsabbli ghall-materjal ghaliex kien ghadu jipprovdi lill-
appellant b’garanzija, u l-appellant min-naha tieghu rrikonoxxa permezz tal-
ftehim tieghu li r-relazzjoni tieghu kienet mal-istess Pergo Turk u mhux mal-
appellat. L-appellat jaccenna fuq [-attitudini tal-appellant u ta’ uliedu

allegatament ta’ ‘uza u armi’, u jirrileva bosta punti in sostenn ta’ dan ta’ kif
sehhew il-fatti. 1zda minn dan kollu kien jirrizulta li l-appellant kien fetah il-
proceduri odjerni kontra l-appellat ghaliex kien l-iktar persuna facli li jsib. L-
appellat jaghlaq billi jiccita dik il-parti tas-sentenza appellata li tirrifletti I-hsibijiet

tal-ewwel Qorti, dwar kif hija waslet ghall-konkluzjoni taghha dwar il-kaz odjern.

12. IlI-Qorti tikkunsidra li s-sentenza appellata hija tajba, u tibda billi gabel xejn
tirrileva li kif sewwa josserva l-appellant, ma jirrizultax li I-ewwel Qorti ddecidiet
xi eccezzjoni li l-appellat mhuwiex il-legittimu kuntradittur. Imma ma jistax
jongos li l-ewwel Qorti f'proceduri fejn I-appellant ged jippretendi hlas ta’ danni,
ma tezaminax u ma tistabbilixxix in-ness bejn dawk I-allegati danni u |-appellat.
Ghalhekk, I-ewwel Qorti fl-imsemmija sentenza appellata, stqarret li hija kienet
ser tibda billi tikkunsidra dak li qal I-appellat fix-xhieda tieghu, u ¢joé li huwa kien
intervjena fil-kwistjoni tas-sadid li kien tfacca fil-pergolas, wara li Roderick Borg
kien marad serjament, u anki li huwa kien informa lid-dirigenti tal-istabbiliment
‘Apple’s Eye’ li huma ma setghux jimxu legalment fil-konfront tieghu, stante li |-
ftehim bejn il-partijiet kien li IDP Malta ma kinitx responsabbli ghax-xoghol
ipprovdut u ezegwit minn Pergo Turk. L-ewwel Qorti rrilevat |li meta |-appellat
kien xehed minn jeddu waqt is-seduta tad-29 ta’ Novembru, 2021, huwa kien
irrefera ghal dak il-ftehim ghall-bejgh u ghall-konsenja tal-pergolas in kwistjoni
maghmul fit-13 ta’ Ottubru, 2017%, fejn qalet li rrizulta |i gie espressament
miftiehem li “[t]he client acknowledges and accepts that the agent is acting as an
agent for and on behalf of the principal and not in his own personal capacity. Also

the guarantee is in the responsibility of the principal (Manufacturer)”.

1Afol 81.
2 Dok. MB1 a fol. 97.

13. Hawnhekk I-ewwel Qorti rrilevat li I-argument migjub mill-appellat huwa
rifless fit-tieni u fis-sitt paragrafi tar-risposta tieghu, fejn eccepixxa li t-talba tal-
appellant kienet infondata u ghandu jigi ppruvat in-ness bejnu u I-allegati danni.
Tajjeb ikkunsidrat |li ma kienx hemm kontestazzjoni dwar il-fatt li I-bejgh u |-
konsenja tat-tined jew pergolas u |-istallazzjoni taghhom fl-istabbiliment ‘Apple’s
Eye’ kienu saru minn certu Roderick Borg, u li ma kienx l-appellat li kien innegozja
taht I-isem ‘IDP Malta’. Osservat tajjeb ferm li meta xehed in kontro-ezami waqt
[-udjenza tal-11 ta’ Ottubru, 2021, l-appellant iddikjara li huwa ma kienx tkellem
mal-appellat “..sakemm...meta baghtna ghalih biex inkellmuh li x-xoghol
gieghed issaddad, in the meantime Roderick sparixxa...”, meta huwa Roderick
Borg li kien prezenti waqt in-negozjati u anki fuq il-lant tax-xoghol. Punt iehor ta’

rilevanza gawwija li I-ewwel Qorti rrilevat, huwa I-fatt li I-appellant stess iddikjara

li huwa kien hallas lill-istess Roderick Borg.

14. Imbaghad I-ewwel Qorti ghaddiet sabiex ikkunsidrat il-prova
dokumentarja, fejn sabet li I-ftehim dwar il-bejgh, konsenja u installazzjoni tal-
pergolas kien jirrizulta mill-fattura li kellha d-data tat-13 ta’ Ottubru, 2017. L-
ewwel Qorti rrilevat punt li din il-Qorti tqis li jirrifletti I-fatti kon¢ernanti I-pern
tal-kwistjoni bejn il-partijiet, jigifieri li din il-fattura kienet tixhed li I-ftehim sar
bejn ‘Steph Cassar’ u ‘IDP Malta (International Design Projects)’, li kienet geghda
tagixxi bhala agent ta’ Pergo Turk, Turkey. L-ewwel Qorti osservat li |-istess ‘Steph
Cassar’ kienet iffirmat bhala ‘I-klijent” u haddiehor, li ma kienx ikkontestat li mhux
[-appellat, u li ffirma bhala ‘I-agent’ ghan-nom tal-principal ‘Pergo Turk’, id-ditta
manifattrici tal-prodott. Irrilevat |i f'dan id-dokument kien hemm ukoll

dikjarazzjoni espressa li I-klijent kien qed jaccetta li I-agent kien ged jidher biss

ghan-nom u in rapprezentanza tal-principal, u mhux fil-kapacita tieghu personali.
Dan huwa punt iehor li din il-Qorti tikkunsidra ta’ rilevanza gawwija ghall-

kwistjoni odjerna.

15. Imbaghad l-ewwel Qorti ghaddiet sabiex ikkunsidrat li ma kienx jirrizulta li
I-isem ‘IDP Malta’ kien jappartjeni lil xi entita jew korp ta’ persuni formalment
nom tad-ditta jkun ged jidher f'ismu. Osservat ukoll li madankollu fil-kaz odjern,
Roderick Borg jew min kien ged jinnegozja mal-appellant, kien ged jidher mhux
f'isem ‘IDP Malta’ izda bhala agent ta’ Pergo Turk, li kienet geghda tipprovdi x-
xoghol. B’hekk ikkonkludiet li r-relazzjoni kuntrattwali ta’ min kien ged jixtri,
kienet wahda diretta ma’ min kien ged jissupplixxi dan ix-xoghol. Ghal dawn ir-
ragunijiet, l-ewwel Qorti sabet li I-azzjoni li ressaq l-appellant fil-konfront tal-
appellat, ma setghetx tirnexxi. Qalet li [-appellat ma kien ha I-ebda sehem fin-
negozju, kekmm bhala agent tad-ditta estera u langas f'ismu proprju, u ghalhekk
ma setax jigi kkunsidrat responsabbli ghad-danni li I-appellant ged jallega li sofra
rizultat tad-diffetti fil-prodott |li huwa xtara skont il-fattura tat-13 ta’ Ottubru,

2017.

16. L-ewwel Qorti gustament ma sabet I-ebda rabta kuntrattwali guridika jew
ta’ xort’ohra bejn il-partijiet, u ddikjarat korrettement li I-appellant kien naqas
milli juri |-ezistenza ta’ ness bejn id-danni allegatament sofferti u |-konvenut.
Gharfet tajjeb li ghalkemm l-appellat kien intervjena mal-appellant u wliedu
sabiex tinstab soluzzjoni, kien car li dan ghamlu ghan-nom tad-ditta estera, izda
mhux ghaliex kien assuma r-responsabbilta personali ghall-bejgh u ghall-
konsenja tal-prodott, jew sabiex tissewwa |-hsara. II-Qorti hawnhekk izzid tghid

li ma jirrizultax mill-provi li |-appellat kien dahal sabiex jaghmel tajjeb ghal
kwalunkwe difetti li setghu tfaccaw fil-prodott, u ma jidhirx li l-appellant ged
jallega li hekk kien il-kaz. Aktar tard fis-sentenza appellata, I-ewwel Qorti wkoll
gharfet dan, u stqarret li jekk l-appellat kien ghamel offerta sabiex ihallas ghall-
ispejjez tax-xoghol rimedjali, dan sar mhux ghaliex kien accetta personalment r-
responsabbilta, izda minhabba rieda tajba sabiex jigu mminimizzati l-ispejjez
ghall-principal tieghu, u sabiex jintlahaq ftehim bonarju. 1l-Qorti hawnhekk
tikkunsidra li jkun gust li jsir riferiment ghal dak li qal I-appellat fl-affidavit tieghu.
Mill-ispjegazzjoni tieghu, jirrizultaw cari ¢-Cirkostanzi li fihom kien ghamel din il-
proposta, jigifieri fejn tali proposta kienet tistrieh fuq il-kundizzjoni li Mr Zulkuf
jibghat lejn Malta |-materjal necessarju. Imma jirrizulta wkoll li huwa ma kienx
ghadu jaf li Anton Odijk, li eventwalment ghamel ix-xoghol rimedjali, u li kien
impjegat maghhom, kien qed jagixxi minn wara dahru u jinnegozja mal-appellant
bhala “freelance maintenace guy”?, fatt li johrog ukoll mix-xhieda in kontro-ezami
tal-appellant?, sabiex b’hekk skont l-appellat din kienet ir-raguni probabbili

ghaliex ma thalliex jaghmel I-ebda xoghol bl-iskuza li dan kellu jkun iggalvanizzat.

17. L-ewwel Qorti rrilevat ukoll li kien irrizulta mill-provi li |-appellat kien
permezz ta’ Whatsapp ikkrea chat bejn l-appellant u Mr Zulkuf®, sabiex b’hekk
tinstab soluzzjoni. Qalet li [-appellat kien huwa stess ghamel l-arrangamenti
mehtiega sabiex rapprezentant tad-ditta estera jzur Malta, bl-iskop li jara I-

problemi fil-prodott u tinstab soluzzjoni rimedjali ghalihom.® I1l-Qorti tirrileva

3 Ara affidavit a fol. 63.

4 Seduta tal-11.10.21 a fol. 76.
5 Ara affidavit a fol. 62.

6 Ibid.

wkoll li fl-affidavit’ taghha, ix-xhud Stephanie Cassar spjegat b’mod inekwivoku
kif meta tfacca s-sadid fil-hadid tat-tined, I-appellat kien ghaddielhom in-numru
ta’ ¢ertu Mr. Zulkuf u huma kienu nnegozjaw direttament mieghu, ghalkemm
galet lima waslu mkien. Ghal dawn ir-ragunijiet kollha, I-ewwel Qorti kkonkludiet
li l-appellat kien qgieghed jirrapprezenta d-ditta estera Pergo Turk, u kien

ghamilha ta’ intermedjarju fin-negozjati bejn I-appellant u |-principal.

18. 1l-Qorti tikkondividi I-fehma tal-ewwel Qorti, u ma ssibx xejn iktar x’izzid

mal-konsiderazzjonijiet taghha ferm ¢ari u mirquma.

19. Ghaldagstant, din il-Qorti ma ssibx |-aggravji tal-appellant gustifikati, u

tichadhom.

Decide

Ghar-ragunijiet premessi I-Qorti tiddeciedi dwar l-appell tal-appellant billi
tichdu, filwaqt li tikkonferma s-sentenza appellata fl-intier taghha anki fir-

rigward tal-kap tal-ispejjez.

L-ispejjez tal-appell odjern ghandhom ikunu wkoll a karigu tal-appellant.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

